
Stjórnartíðindi B. 4. 25 1880 

ið af Torfastaða prestakalli í rjettu hlutfalli við samskonar gjald af öðrum prestaköllum, #0 
virðist eðlilegast að skipta hinu fyr á minnzta gjaldi 12 kr. 74 a. á milli tjeðra tveggja * febr. 
prestakalla eptir því hlutfalli, sem tekjur þeirra eru taldar í brauðamati því, sem gjört 

var 1878 í tilefni af annari skipun prestakalla, og eru eptir því: 
Torfastaða tekjur . . . 1029 kr. 63 a. 

Ólafsvalla  — 800 — » »= 

og samkvæmt þessu hafa stiptsyfir völdin lagt bad til, ad årgjaldid verdi eptirleidis greitt 

af Torfastöðum md . . . . 2.8.8... . 7 kr 17 a. 
og af Ólafsvöllum 2... 5 — 57 - 

Alls 12. — 74 - 
Þessi tillaga er hjer með samþykkt. 

Auglýsing 34 
6. febr. um póstmál. 

I sambandi við auglýsingu mína um póstmál frá 15. apríl f. á. (stjórnartíð. s. á. 
B. 45), skal hjer með kunngjört samkvæmt brjefi yfirstjórnar hinna dönsku póst- og tele- 

grafmála, að fyrir þau örjef með tiltekinni verðupphæð, er fara eiga til Norvegs yfir Dan- 

mörk, skulu eptirleiðis greiddir 18 a. af hverjum 144 kr. í ábyrgðargjald, þar á móti er 

ábyrgðargjaldið til Svíþjóðar enn óbreytt 8 a. af hverjum 144 kr. 
Landshöfðinginn yfir Íslandi, Reykjavík 6. febr. 1880. 

Hilmar Finsen. 
Jón Jónsson. 

— Brjef landshöfðingja til biskups um veitingu prestakalla. — Með brjefi frá 32 

14. þ. m. hafið þjer, herra biskup, sent mjer bónarbrjef um tvö prestaköll, sem nú eru 19. febr. 

laus, Þóroddstað í Köldukinn og Reynistaðarklaustur, og hafið þjer tekið fram, að bæði 

bónarbrjefin sjeu bundin skilyrðum, sem sje að því er lýtur að Þóroddstaðarprestakalli, 

að það verði bætt upp með 200 kr. á ári, og hvað Reynistaðarklaustur snertir, að laun 

þess verði aukin á þann hátt, sem tiltekið er í lagafrumvarpi því, er hið síðasta al- 

þingi samþykkti um skipun prestakalla. Í annan stað hafið þjer leitt athygli að því, ad 

annar hinna nefndu sækjanda hefir tekið við embætti því, sem hann nú hefir, í fardögum 

* 1879. Minnizt þjer því á hinar óheppilegu og skaðlegu afleiðingar, sem allt of tíður flutn- 

ingur presta getur haft á hlutaðeigandi söfnuði og presta, með því hann gjörir samvinnu þeirra 

endasloppa, og truflar og skaðar barnauppfræðinguna, auk þess sem hann vekur þá hugsun 

hjá almenningi, að prestar láti sjer miður annt um embætti sitt en um það, hvar þeir fái 

mestar tekjur, og verður þannig tilað kasta skugga á prestastjettina. Hafið þjer því farið 

fram á, hvort ekki væri ástæða til að setja einhver takmörk fyrir því, að prestar hlaupi 

frá einu prestakalli til annars, og sjer í lagi að gjöra það að aðalreglu, að þegar prestur 

fær embætti, og er fluttur þangað, þá verði hann að þjóna því að minnsta kosti í 2 ár, 

áður en hann getur gjört sjer von um að fá annað brauð. 

Jeg er alsendis samdóma herra biskupnum um það, að hinn umræddi tíði flutn- 

ingur presta frá einu brauði til annars, sje ósiður, sem geti haft óheppilegar og skaðleg- 

ar afleiðingar, en jeg verð að vera á því, að ekki þurfi neina nýja ákvörðun til þess að 

reisa skorður við ósið þessum. það er vitaskuld, að aðaltilgangurinn með veitingar á 

prestaköllum eins og á öðrum embættum er, að þörfum hlutaðeigandi safnaðar og em- 

Hinn 9. marz 1880. 

Reykjavík, 1880. Einar Þórðarson

bættis verði gegnt, og að tillit. til hagsmuna hlutaðeigandi sækjanda hlýtur í samanburði 
þar við áð lúta í lægra haldi. Það verður því í hvert skipti, sem prestakall er veitt, að 
vera $kylda biskupsins að mæla ekki með og skylda landshöfðingjans áð kálla ekki þann 

prest, sem annaðhvort af þeirri ástæðu, að hann hefir nýlega fengið annað prestakall og 

fluzt að því, eða af öðrum ástæðum ekki verður álitinn verðugur til að fá það presta- 
kall, sem hann sækir um.- Hins vegar er það vitaskuld, eins og þjer hafið tekið fram, 

herra biskup, að sjerstakar kringumstæður geta stundum komið því til leiðar, að brugðið 
verði af þessari reglu. i . 

Með því ekki er enn tekin nein åkvårdun.um skiptinguna á fje því, sem veitt 

er í 12. gr. A. b. 1. fjárlaganna, og með því Reynistaðarklausturs-brauð, svo framarlega 
sem lögin um aðra skipun prestakalla öðlast konunglega staðfesting, mun verða auglýst 

sem laust, — endursendast hjer með tvö fyrnefnd bónarbrjef til þóknanlegra  aðgjörða 
herra biskupsins, þegar þau skilyrði, sem þar eru nefnd, koma fyrir. 

— Brief ráðgjafans fyrir Ísland til tandshöfðingja um stærð vöruflutninga- 

skips milli þýzka ríkisins og Íslands. — Ráðgjafinn hefir meðtekið þóknanlegt 
brjef yðar, herra landshöfðingi, frá 7. f. m. lútandi að erindi, sem hingað hafði verið sent 

og þar sem verzlunarhúsið Carl Franz Siemsen í Hamborg fer þess á leit, að felldur verði 

úr gildi úrskurður, sem amtmaðurinn yfir suður- og vesturumdæmi Íslands hefir kveðið 
upp 3. júní þ. á. um; áð nefndu verzlunarhúsi hafi verið óheimilt að flytja vörur frá 
Flensborg til Íslands á skipinu Clarine, sem að eins ber 22! tons að farmrúmi. Fyrir 

því skal yður hjer með tjáð til þóknanlegrar leiðbeiningar og birtingar, að fyrgreindur 
amtsúrskurður er hjer með úr gildi felldur, og að því beri að endurborga beiðandanum 

20 kr. sekt þá til fátækrasjóðs Reykjavíkurkaupstaðar, er getur um:í úrskurðinum, sje búið 

að preiða hana!. 

Samningur 
um póstgufuskipaferðirnar. 

Ráðgjafinn fyrir Ísland og hið sameinaða gufuskipafjelag hafa í dag gjört sín á 
millum svo: látandi 

SAMNING 
um gufuskipaferðir millum Danmerkur, Færeyja og Íslands frá 1.-janúar 1880 að telja. 

1. gr. 

Fjelágið skuldbindur sig hjermeð til að láta 2 gufuskip, er sjeu vel löguð til 

ferða þeirra, er Í þessum samningi er um að ræða, fara á ári hverju 4 ferðir fram og 

aptur millum Kaupmannahafnar og Reykjavíkur eða annarar hafnar á Íslandi — og komi 

skipið við í Þórshöfn eða einhversstaðar annarstaðar á Færeyjum — og 5 ferðir (fram 
og aptur) norðan um Ísland og eyjar þær, er um það liggja, allt samkvæmt ferðaáætlun 

1) Amtsúrskurðurinn var byggður á 3. gr. laga 15. apríl 1854, sem meðal annars segir: „þó má 

„ekki hafa utanríkisskip 15lesta og þaðan af minni til vöruflutninga hvorki hafna á milli á Íslandi, nje 

„milli Íslands og hinna hluta ríkisins“.  Ráðgjafinn hefir álitið, að engin heimild væri til að 

láta ákvörðun þessa ná til flutninga milli Íslands og utanríkislanda; en einkarjettindi danskra smáskipa . 

til flutningsferða hafna á milli á Íslandi og milli Íslands og Danmerkur eru úr gildi numin með lögum 17. 

apríl1868, að því er snertir skip úr útlendum ríkjum, sem njóta forrjettinda í verzlunarviðskiptum sínum 

við Danaveldi, og telst þýzka ríkið með þeim, sjá dómsmálastjórnarbrjef 25. júní 1868 í tíðindum um 

stjórnarmálefni II. bls. 537.


